
POGLAVLJE | - OPCE ODREDBE

Clan 1.
(Predmet)

Ovim zakonom ureduju se osnovni principi zastite osoba sa invaliditetom, definicija
osobe sa invaliditetom, definicija invaliditeta, jedinstvena nacela, jedinstveni
institucionalni model za ocjenu stepena invaliditeta, materijalna podr8ka osoba sa
invaliditetom- osnovna prava, obim i uslovi pod kojima se ostvaruju, osnovica za ta
prava, finansiranje, svrha isplate nov¢anih naknada za priznata prava, postupak za
ostvarivanje osnovnih prava, verifikacija zakonitosti koriStenja ostvarenih prava,
nadzor nad primjenom zakona i druga pitanja od znacaja za ostvarivanje osnovnih
prava osoba sa invaliditetom na podrucju Federacije Bosne i Hercegovine (u dalijem
tekstu: Federacija).

Clan 2.
(Gramaticka terminologija)

|zrazi koji se u ovom zakonu i propisima donesenim na osnovu ovog zakona
upotrebljavaju u jednom gramatickom rodu, se bez diskriminacije odnose i na
muskarce i na Zene.

POGLAVLJE Il - OSNOVNI PRINCIPI | JEDINSTVENA NACELA ZASTITE
OSOBA SA INVALIDITETOM

Clan 3.
(Nadleznost)

Zastita osoba sa invaliditetom zajednicka je nadleznost Federacije i kantona.

Clan 4.
(Pro8irenje prava prema mogucénostima kantona)

(1) Pored prava utvrdenih ovim zakonom, organi i institucije u ¢ijoj je nadleznosti
zastita i ostvarivanje prava osoba sa invaliditetom, mogu u skladu sa svojim
finansijskim moguénostima i potrebama osoba sa invaliditetom, u svojim
posebnim zakonima ugraditi jedinstvena nacela iz ovog zakona, te utvrditi i
druga prava, koja ¢e biti u funkciji unapredenja poloZaja osoba sa invaliditetom
u drustvu.



(2) Propisima iz stava (1) ovog ¢lana, ne mogu se izmijeniti osnovna prava
materijalne podrSke osoba sa invaliditetom, utvrdena ovim zakonom, niti po
vrsti niti po obimu.

Clan 5.
(Poticanje saradnje sa organizacijama)

U cilju ostvarivanja bolieg poloZaja i zastite osoba sa invaliditetom, &ija se osnovna
prava utvrduju ovim zakonom, nadleZni organi Federacije, kantona i opc¢ina ée
ostvarivati, podrzavati i poticati saradnju sa reprezentativnim organizacijama osoba sa
invaliditetom.

Clan 6.
(Primjena propisa)

U postupku ostvarivanja prava utvrdenih ovim zakonom, primjenjuju se odredbe
Zakona o upravnom postupku (,Sluzbene novine Federacije BiH*, br. 2/98, 48/99 i
61/22), izuzev u dijelu postupka koji je odredbama ovog zakona posebno ureden.

Clan 7.
(Osnovni uslovi za ostvarivanjem prava )

Pravo na nov€ane naknade na li¢nu invalidninu, dodatak za njegu i pomo¢ od drugog
lica i ortopedski dodatak po odredbama ovog zakona, ostvaruju osobe sa
invaliditetom, koje izmedu ostalih, ispunjavaju i ove uslove:

a) kod kojih je ocjenom medicinskog vjestagenja zdravstvenog stanja Instituta za
medicinsko vjestalenje zdravstvenog stanja (u daliem tekstu: Institut) utvrden
procenat ukupnog osteéenja organizma u visini od 90% i 100 %:

b) osobe koje su drzavljani Bosne i Hercegovine ;

c) osobe koje imaju prijaviieno stalno prebivaliste na podrugju Federacije u
trajanju od najmanje 6 mjeseci.

Clan 8.
(Gubitak prava zbog odjave prebivalidta)

(1) Ukoliko korisnik prava odjavi prebivaliste sa podrugja Federacije, dalje
koritenje svih prava utvrdenih pravosnaznim rjeSenjem prestaje sa datumom
odjave.

(2) Ukoliko je osoba sa invaliditetom napustila svoje prebivalite ili je napustila
podrucje Bosne i Hercegovine, a nije odjavila svoje prebivaliste kod nadleznih
organa, nadlezni centar za socijalni rad ¢e priviemeno obustaviti isplatu
novcanih naknada, sve dok neposrednim uvidom u mijestu prijavljenog



prebivalidta utvrdi da li osoba zaista boravi na prijavljenoj adresi, te ¢e u skladu
sa tim donijeti rjeSenje.

Clan 9.
(Nacelo nediskriminacije)

U postupku za ostvarivanje prava iz ovog zakona, zabranjen je svaki oblik
diskriminacije zasnovan na rasi, boji koZe, jeziku, vijeri, etnitkoj pripadnosti,
invaliditetu, starosnoj dobi, nacionalnom ili socijalnom porijeklu, vezi s nacionalnom
manjinom, politi€kom ili drugom uvjerenju, imovnom stanju, &lanstvu u sindikatu ili
drugom udruzenju, obrazovanju, drustvenom polozaju i spolu, seksualnoj orijentaciji,
rodnom identitetu, spolnim karakteristkama i bilo koji drugim stvarnim ili
pretpostavljenim osnovama.

Clan 10.
(Jedinstvena nacela)

Jedinstvena nacela u smislu ovog zakona su:

a) rodna jednakost, ravnopravnost i nediskriminacija spolna, starosna, vjerska,
rasna, nacionalna, etnicka, socijalna, politicka, te svaka druga po bilo kojoj
drugoj osnovi;

b) dostupnost i jednak tretman u ostvarivanju prava osoba sa invaliditetom po
ovom zakonu;

c) pristup informacijama i odgovarajuéa komunikacija korisnika i pruzatelja
usluga;

d) uvazavanje urodenog dostojanstva fizickog, psihitkog, spolnog i ekonomskog
integriteta, licne autonomije, ukljuéujuéi slobodu izbora i nezavisnost osoba sa
invaliditetom i afirmisanje njihovih potreba i moguénosti;

e) razvijanje ambijenta za stvaranje jednakih moguénosti za osobe sa
invaliditetom, sa posebnim osvrtom na osobe sa najtezim oblicima invaliditeta

f) osiguranje aktivne uloge, promocije i podrike za osobe sa invaliditetom u svim
politkama i mjerama;

g) osiguranje ukljucivanja pitanja invaliditeta u sve razvojne dokumente u zemilji,
na svim nivoima organizovanja;

h) osiguranje sektorskih mjera kojima se ta pitanja ureduju za zdrave osobe, &jjom
bi provedbom bile stvorene moguénosti za ravnopravno sudjelovanje osoba sa
invaliditetom u podru¢ju obrazovanja, pristupaénosti okolida, usluga |



informacija, zdravstvene zastite i socijalne sigurnosti, zapoSljavanja i
samostalnog porodinog Zivota, sporta i rekreacije, pristupa kulturi, pravdi,
pravu na religiju i uklju€ivanje u politicki i javni Zivot, podizanja svijesti javnosti i
unapredivanje postovanja njihovih prava.

Clan 11.
(Prava osoba sa invaliditetom)

(1) Osobe sa invaliditetom iz Elana 12. ovog zakona imaju slijede¢a prava i to na:
a) liénu invalidninu;
b) dodatak za njegu i pomo¢ od drugog lica;
c) ortopedski dodatak;
d) pomoc u troSkovima lije¢enja i nabavci ortopedskih pomagala;

e) osposobljavanje za Zzivot i rad (profesionalna rehabilitacija, prekvalifikacija i
dokvalifikacija);

f) prednost pri zaposljavanju pod jednakim uslovima:
g) nov&anu i drugu materijalnu pomog;

h) smjestaj u hraniteljsku porodicu;

i) smjestaj u ustanovu socijalne zastite;

J) usluge socijalnog i drugog stru¢nog rada;

k) kuéna njega i pomo¢ u kuéi;

l) rana razvojna podrska;

lj) prioritetno stambeno zbrinjavanije;

m) psiholoska i pravna pomog;

n) liéni asistent;

nj) asistent u obrazovanju;



(2) Prava iz stava (1) tag. a), b) i ¢) ovog ¢lana,ostvaruju se pod uslovima, na nacin
i po postupku utvrdenim ovim zakonom.

(3) Prava iz stava (1) taé. d), e), f), g), h), i), j), k), 1), lj), m) i nj) ovog €lana, mogu
se ostvariti u skladu sa propisima o socijalnoj zastiti, zdravstvenom osiguranju,
zdravstvenoj zastiti, zapo$ljavanju i obrazovanju.

(4) Pravo iz stava (1) tacka n) ovog ¢lana, ostvarit ¢e se u skladu sa propisima koji
¢e biti doneseni na kantonalnom nivou.

(5) Propisima kantona mogu se utvrditi i druga prava u skladu sa finansijskim
moguénostima kantona i programima razvoja socijalne zastite.

POGLAVLJE Ill - DEFINICIJA OSOBE SA INVALIDITETOM | INVALIDITETA

Clan 12.
(Definicija osobe sa invaliditetom)

Osoba sa invaliditetom, u smislu ovog zakona, je osoba koja ima trajna tjelesna,
psihiéka, intelektualna ili osjetiina ostecenja, prouzrokovana boles¢u (urodenom ili
ste¢enom) ili povredom, koje se ne moze otkloniti lijeéenjem ili mjerama medicinske
zastite, a koja je zbog takvog stanja u interakciji s razli¢itim preprekama sprije¢ena da
potpuno i uéinkovito sudjeluje u drustvu na ravnopravnoj osnovi sa drugima ¢lanovima
tog drustva, a to su djeca i odrasli:

a) slijepa i slabovida;

b) gluha i nagluha;

c) sa poremecajima u govoru i glasu;

d) sa tjelesnim o$tecenjima i trajnim smetnjama u fiziCkom razvoju;

e) sa smetnjama u intelektualnom razvoju (lakog, umjerenog, tezeg i teSkog stepena);
f) sa psihi¢kim poremecajima,

g) osobe sa kombinovanim smetnjama (viSestruko ometena u razvoju).

Clan 13.
(Posljedice starosti)

Kod osoba kod kojih je do promjene u fizioloskom funkcionisanju organizma
(ograniéenije fizioloskih i psihickih sposobnosti kao $to je umanjenje snage, izdrzljivosti
i optereéenja, smanjenje pokretljivosti kicme i ekstremiteta, staratko smanjivanje
paméenja, specifiéna ograni¢enja vida i sluha) doslo uslijed prirodnog procesa
starenja, ne utvrduje se invaliditet, a ostvarivanje prava po osnovu takvog stanja se
moze utvrditi kantonalnim propisima.



Clan 14.
(Definicija invaliditeta)

Invaliditet predstavija zajednicki termin za trajno oStecenje, ogranienje aktivnosti i
restrikcijie u uestvovanju, koji oznacava negativne aspekte interakcije pojedinaca, u
odnosu na li¢ne faktore i faktore okoline.

Clan 15.
(Vrste invaliditeta)
Invaliditet moze biti:

a) psihicki (psihi¢ka oboljenja);

b) intelektualni (smetnje u intelektualnom razvoju i funkcionisanju);
c) fizicki (tielesna osteéenja);

d) senzorni (Culna osteéenja).

POGLAVLJE IV. OSNOVNA PRAVA OSOBA SA INVALIDITETOM

Clan 16.
(Zakonski minimum o$tecenja organizma za ostvarivanjem svih prava)

Radi ostvarivanja osnovnih prava utvrdenih ovim zakonom, osobe sa invaliditetom se
razvrstavaju prema utvrdenom procentu ostecenja organizma u dvije grupe i to:

a) | grupa- osobe sa invaliditetom sa 100 % o$teéenja organizma,
b) Il grupa-osobe sa invaliditetom sa 90 % o$teéenja organizma.

Odjeljak A. Li¢na invalidnina

Clan 17.
(Uslovi za ostvarivanjem prava na li¢nu invalidninu)

(1) Osoba sa invaliditetom moze ostvariti pravo na liénu invalidninu, koja je osnov
za priznavanje drugih prava po odredbama ovog zakona, ukoliko je utvrdeno
ostecenje organizma u procentu od 90% i 100% .

(2) Liéna invalidnina je novéana naknada, koja se ispladuje osobi sa invaliditetom
kao podrska u obavljanju svakodnevnih aktivnosti, zbog utvrdenog stanja
invaliditeta.



Clan 18.
(Utvrdivanje visine naknade za li¢nu invalidninu)

(1) Liéna invalidnina odreduje se u mjeseénom iznosu, srazmjerno stepenu
ostecenja organizma prema nalazu, ocjeni i misljenju Instituta.

(2) Mjesecni iznosi licne invalidnine odreduju se u procentu od osnovice definisane
u ¢lanu 24. ovog zakona i to:

Grupa Procenat
a) | - osobe sa invaliditetom sa 100 % oStec¢enja organizma 40%
b) Il - osobe sa invaliditetom sa 90 % oStecenja organizma. 30%

(3) Pravo iz stava (1.) ovog ¢lana ne mogu ostvariti osobe sa invaliditetom, koje
liénu invalidninu ostvaruju ili mogu ostvariti prema propisima o pravima boraca i
¢lanova njihovih porodica, propisima o zastiti civilnih Zrtava rata i propisima o
penziskom i invalidskom osiguranju-pravo naknade za fiziCku
onesposobljenost.

Odjeljak B. Naknada za njegu i pomo¢ od drugog lica

a)

Clan 19.
(Uslovi za ostvarivanjem prava na dodatak za njegu i pomo¢ od drugog lica)

(1) Radi ostvarivanja prava na naknadu za njegu i pomo¢ od drugog lica, osobe
sa invaliditetom razvrstavaju se u dvije grupe i to:

Prva grupa - osobe sa invaliditetom koje su, prema ocjeni Instituta, zbog
utvrdenog ostecenja organizma upucéene na stalnu njegu i pomoc¢ od drugog lica,
jer ne mogu same udovoljiti svojim osnovnim Zivotnim potrebama bez pomoci
drugog lica.

Nemogucnost udovoljavanja osnovnim zivotnim potrebama, u smislu ovog ¢lana,
podrazumijeva da se osobe ne mogu samostalno kretati u stanu i izvan stana,
uzimati hranu, oblaciti se i svladiti odrzavati li€nu higijenu, obavljati druge
osnovne fizioloske potrebe, kao i slijepe osobe Ciji je ostatak vida na oba oka
ispod 0,05 sa korekcijom.

Druga grupa — osobe sa invaliditetom koje, prema ocjeni Instituta, ne mogu
potpuno udovoljiti svojim osnovnim Zivotnim potrebama bez pomoci drugog lica.



d) Pod nemogucénoséu potpunog udovoljavanja osnovnim Zivotnim potrebama, u
smislu ovog ¢lana, podrazumijeva se da se osoba, bez pomoci drugog lica, ne
moZe samostalno kretati izvan stana radi nabavke osnovnih Zivotnih potrepstina i
koristenja zdravstvene zastite.

(2) Pravo iz stava (1.) ovog &lana ne mogu ostvariti osobe sa invaliditetom koje
dodatak za njegu i pomoé od drugog lica ostvaruju ili mogu ostvariti prema
propisima o pravima boraca i élanova njihovih porodica i zastiti civilnih Zrtava
rata.

(3) Dodatak za njegu i pomoé od drugog lica je novéana naknada, koja se
isplacuje osobi sa invaliditetom, kod koje je utvrdeno najteze oStecenje
organizma, zbog kojeg osoba ne moze samostalno, bez pomogi druge osobe,
funkcionisati u zajednici sa drugima i savladavati barijere.

Clan 20.
(Utvrdivanje visine naknada za dodatak za njegu i pomoé od drugog lica i
isklju€enje od koristenja)

(1) MjeseCni iznos naknade za njegu i pomoé od drugog lica odreduje se u
procentu od osnovice iz ¢lana 24. ovog zakona i to:

a) | grupa 100% od osnovice
b) Il grupa 50% od osnovice

(2) Pravo na dodatak za njegu i pomo¢ od drugog lica ne moze ostvariti osoba sa
invaliditetom smjestena u ustanovu socijalne zastite, ukoliko trodkovi smjestaja
u cjelosti padaju na teret opcinskog, odnosno kantonalnog budzeta.

(3) Osoba sa invaliditetom koja je smjestena u ustanovu socijalne zastite moze, uz
ispunjenje svih ostalih uslova predvidenih ovim zakonom, ostvariti pravo na
dodatak za njegu i pomo¢ od drugog lica ukoliko on, &lanovi njegove porodice,
staratelj ili trece lice, snose najmanje 50 % ukupnih tro$kova smjestaja.

Odjeljak C. Naknada za ortopedski dodatak

Clan 21.
(Uslov za ostvarivanjem i utvrdivanije visine naknada za ortopedski dodatak)

(1) Naknadu za ortopedski dodatak moZe ostvariti osoba kod koje je, u skladu sa
ocjenom Instituta utvrdena potreba za ovakvim vidom materijalne zastite, a kod
koje je doSlo do amputacije najmanje jednog ekstremiteta ili teSkog ostecenja
funkcije ekstremiteta, slijepa osoba kao i osoba sa enukleacijom jednog oka, te
osoba sa ostecenjem sluha koja koristi slugni aparat



(2) Ortopedski dodatak odreduje se u mjese¢nom iznosu u visini od 7% od
osnovice iz ¢lana 24.ovog zakona.

(3) Pravo iz stava 1. ovog Elana ne mogu ostvariti osobe sa invaliditetom koje
ortopedski dodatak ostvaruju ili mogu ostvariti prema propisima o pravima
boraca i €lanova njihovih porodica i zatiti civilnih Zrtava rata.

(4) Ortopedski dodatak je novéana naknada, koja se dodjeljuje osobi sa
invaliditetom, koja koristi ortopedsko pomagalo, a sluzi za servisiranje
oropedskog pomagala, dok je u roku upotrebe.

Clan 22.
(Ogranicenje u koristenju prava zbog odredenih kaznenih djela)

(1) Prava utvrdena ovim zakonom ne moZe ostvarivati osoba koja je
pravosnaznom sudskom presudom osudena za kriviéno djelo iz &lana 156.
,Napad na ustavni poredak BiH*, &lana 172. “Zlog&ini protiv covje€nosti”, ¢lana
173. ,Ratni zlo€in protiv civilnog stanovnistva“ i lana 175. ,Ratni zlo&in protiv
ratnih zarobljenika“ iz Krivi¢nog zakona Bosne i Hercegovine (,Sluzbeni glasnik
BiH", br. 3/03, 32/03, 37/03, 54/04, 61/04, 30/05, 53/06, 55/06, 8/10, 47/14,
22/15, 40/15, 35/18, 46/21, 31/23 i 47/23) kao i krivitnog djela iz &lana 149.
‘Napad na ustavni poredak® iz Krivicnog zakona Federacije Bosne i
Hercegovine (,Sluzbene novine Federacije BiH*, br. 36/03, 21/04, 69/04, 18/05,
42/10, 42/11, 59/14, 76/14, 46/16, 75/17 i 31/23).

(2) Osoba iz stava (1) ovog €lana gubi pravo koje joj je u skladu sa odredbama
ovog zakona, priznato prije dono$enja presude.

(3) Prestanak prava iz stava (2) ovog &lana, utvrdit ¢e prvostepeni organ posebnim
rjieSenjem, zakljuéno sa danom pravosnaznosti presude.

(4) Osobi koja je ostvarila pravo po ovom zakonu, a protiv koje je pokrenut kriviéni
postupak zbog djela iz stava (1) ovog ¢lana, ne isplacuju se novéana primanja
za vrijeme do okoncanja tog postupka, o &emu prvostepeni organ donosi
posebno rjesenje.

(5) Zadrzana nov¢ana primanja isplatit ¢e se osobi iz stava (4) ovog ¢lana, ukoliko
krivicni postupak protiv nje bude pravosnaznom odlukom suda obustavljen, ili
ako korisnik pravosnaznom presudom bude osloboden optuzbe, odnosno, ako
optuzba protiv njega bude odbijena, ali ne zbog nenadleznosti suda.



Clan 23.
(Uticaj sudskih presuda na koristenje prava)

(1) Korisniku prava, osudenom pravosnaznom sudskom presudom na kaznu
zatvora u trajanju od Sest mjeseci i duze, ne pripadaju ta prava za vrijeme dok
se nalazi na izdrzavanju kazne.

(2) Ako se korisnik nov€anih naknada za priznata prava nalazi u pritvoru,
¢lanovima porodice koje korisnik izdrzava za vrijeme trajanja pritvora, isplacuje
se polovina tih primanja. Zadrzana polovina primanja isplatit ¢e se korisniku,
ako krivicni postupak bude pravosnaznom odlukom suda obustavljen ili ako
korisnik pravosnaznom presudom bude osloboden optuzbe, odnosno, ako
optuzba protiv njega bude odbijena, ali ne zbog nenadleznosti suda.

Clan 24.
(Utvrdivanje osnovice za obra¢un nov€anih naknada)

Osnovica za odredivanje mjese¢nih nov€anih naknada, prema ovom Zakonu, utvrduje
se u iznosu od 495,20 KM (Cetiristotinedevedesetpet i 20/100), koja se odlukom Vlade
Federacije Bosne i Hercegovine (u daljem tekstu: Vlada Federacije), poCetkom svake
godine mijenja i uskladuje prema odredbama ¢lana 25. ovog Zakona.

Clan 25.
(Uskladivanje osnovice)

(1) Visina osnovice iz ¢lana 24. ovog Zakona uskladivat ¢e se u visini zbira 50%
procenta porasta potro$ackih cijena i 50 % procenta porasta realnog bruto
drustvenog proizvoda u Federaciji u prethodnoj godini, a prema podacima
Federalnog zavoda za statistiku, a najviSe do stope rasta realnog drustvenog
proizvoda u prethodnoj godini. Uskladivanje osnovice vrsit ¢e se pocCetkom
tekuce godine.

(2) U sluéaju negativnog kretanja potro§ackih cijena i realnog bruto drustvenog
proizvoda u smislu stava (1) ovog ¢lana, uskladena osnovica iz ¢lana 24. ovog
zakona nece se smanjivati.

(3) Ukoliko se zbog uskladivanja osnovice mijenjaju visine nov€anih naknada za
priznata prava, korisnicima se nece izdavati nova rjeSenja, ali ¢e im biti
isplaéene naknade u skladu sa izmijenjenim iznosima.



Odjeljak D. Svrha isplate novéanih naknada za priznata prava

Clan 26.
(Izjednacavanje mogucnosti)

Svrha isplate nov&anih naknada osobama iz ¢lana 11. stav (1) tacke a), b) i c) u
smislu ovog zakona, je stvaranje pretpostavki kojima Ce se obezbijediti jednake
mogucnosti osobama sa invaliditetom, odnosno namjera drZave da osobama sa
najtezim stepenom o$te¢enja organizma nadoknadi dio troSkova prouzrokovan
invaliditetom, kako bi ravnopravno participirale sa drugima u svim sferama Zivota.

POGLAVLJE V - POSTUPAK ZA OSTVARIVANJEM PRAVA

Clan 27.
(Nadleznost u postupku)

Postupak za rje$avanje o pravima na liénu invalidninu, dodatak za njegu i pomo¢ od
drugog lica i ortopedski dodatak u prvostepenom postupku, provode centri za
socijalni rad i opéinske sluzbe socijalne zastite sa podru¢ja Federacije, kojima su
povjereni poslovi socijalne zastite, prema mjestu prebivali$ta podnosioca zahtjeva (u
daljem tekstu: centri za socijalni rad), a o Zalbama protiv rjeSenja donesenih u prvom
stepenu, rieava Federalno ministarstvo rada i socijalne politke (u daljem tekstu:
Ministarstvo).

Clan 28.
(Postupak revizije)

(1) Rjeenje doneseno u prvostepenom postupku, kojem je podnosiocu zahtjeva
priznato pravo na osnovu ovog zakona, podlijeze reviziji.

(2) Reviziju po sluzbenoj duznosti vrsi Ministarstvo.
(3) Revizija odlaze izvrSenje rjesenja.

(4) Ako je protiv prvostepenog riesenja izjavljena Zalba, o reviziji i Zalbi se rjeSava
istim rjieSenjem.

(5) Ako protiv rieSenja iz stava 1. ovog €lana nije izjavljena Zalba, prvostepeni
organ koji je donio to rieSenje ¢e ga zajedno sa spisima predmeta dostaviti
organu nadleznom za reviziju, u roku od osam dana nakon isteka roka za
Zalbu.



Clan 29.
(Postupanje drugostepenog organa u revizionom postupku)

(1) Drugostepeni organ ¢e u postupku revizije ponistiti ili ukinuti prvostepeno
rieSenje i predmet vratiti na ponovni postupak ili sam rijesiti stvar, ako utvrdi da
Su u prvostepenom postupku nepotpuno ili pogre$no utvrdene &injenice ili da
se u postupku nije vodilo rauna o pravilima postupka, koja bi bila od uticaja na
rjeSavanje ili ako utvrdi da su pogre$no ocijenjeni dokazi, ili da je iz utvrdenih
Cinjenica izveden pogresan zakljuéak o &injeni¢nom stanju ili da je pogre$no
primijenjen materijaini propis na osnovu kojeg je stvar rijesena.

(2) Prvostepeni organ Cije je rieSenje u postupku revizije ponisteno ili ukinuto i
predmet vracen na ponovni postupak, donosi novo rieSenje.

(3) Protiv rjeSenja iz stava (2) ovog &lana ée se obaviti ponovni postupak revizije i
na isto se moze izjaviti Zalba.

Clan 30.
(Postupanje drugostepenog organa po izjavljenoj zalbi)

(1) U drugostepenom postupku po Zalbi, Ministarstvo ¢e pribaviti nalaz, ocjenu i
mislienje Instituta, ako je predmet Zalbe ocjena Instituta.

(2) U postupku po izja8njenju na pribavijeni nalaz u drugostepenom postupku,
Ministarstvo moZe, shodno slobodnoj procjeni pribaviti jo§ jedan nalaz i
miSljenje drugostepene liekarske komisije, 0 ostecenju organizma i potrebi za
koristenjem prava na dodatak za njegu i pomoé drugog lica i ortopedski
dodatak.

Clan 31.
(Dokazna sredstva)

(1) Ostecenje organizma osobe sa invaliditetom, potrebu za koriStenjem prava na
dodatak za njegu i pomo¢ od drugog lica i ortopedski dodatak, utvrduje se na
osnovu ocjene medicinskog vjestacenja zdravstvenog stanja Instituta.

(2) Zahtjev Institutu za pribavljanjem ocjene medicinskog vjeSta¢enja, ne smatra se
zahtjevom za ostvarivanjem prava u upravnom postupku.

(3) Podnosioc zahtjeva je duzan, prilikom predaje zahtjeva za ostvarivanjem prava
centru za socijalni rad, uz ostalu potrebnu dokumentaciju, priloZiti i kona&an
nalaz Instituta pribavlien u postupku medicinskog vjeStaCenja zdravstvenog
stanja.

(4) Osim dokaza iz stava (3) ovog ¢lana, u spisima predmeta prije rjeSavanja o
zahtjevu podnosioca, potrebno je pribaviti slijedece dokumente i to:



a) kopiju line karte;
b) prijavu prebivalista (CIPS);

c) dokaz nadleZznog organa da traZzeno pravo ne ostvaruje, odnosno ne moze
ostvariti po propisima o pravima boraca i ¢lanova njihovih porodica, civilnim
Zrtvama rata i penzijsko-invalidskom osiguranju;

d) uvjerenje o drzavljanstvu;
e) izvod iz mati¢ne knjige rodenih;

f) kopiju tekuéeg ra¢una.

Clan 32.
(Jedinstveni institucionalni model ocjene)

(1) Procenat invaliditeta u smislu ¢lana 16. ovog zakona, utvrduje se na osnovu
jedinstvenih pravila, kriterija i procedura, za sve osobe sa invaliditetom bez
obzira na uzrok nastanka invaliditeta.

(2) Ocjenu o procentu invaliditeta iz stava (1) ovog ¢lana, donosi Institut na osnovu
pravilnika o jedinstvenim kriterijima i pravilima postupka za medicinsko
vjestaCenje i Liste invaliditeta, koja je njegov sastavni dio.

(3) Ocjenom se utvrduju samo trajne, odnosno kona¢ne promjene u zdravstvenom
stanju, odnosno trajno oStecenje organizma koje je prouzrokovano bolescu
(urodenom ili ste€enom), povredom i koje se ne moze otkloniti mjerama
medicinske zastite i rehabilitacije.

(4) Ocjena iz prethodnog stava ovog ¢lana treba da sadrzi obrazloZenje
utvrdivanja potrebe za koriStenjem prava na dodatak za njegu i pomoé od
drugog lica, odnosno kojim osnovnim Zivotnim potrebama osoba sa
invaliditetom ne moze samostalno udovoljiti ili ne moZe potpuno samostalno
udovoljiti, bez pomoéi drugog lica.

(5) Pribavljanje ocjene medicinskog vje$tacenja se obavlja na zahtjev osobe sa
invaliditetom ili po zahtjevu nadleznog organa.



Clan 33.
(Postupanije po kontrolnom pregledu)

(1) Mogucnost kontrolnog pregleda se utvrduje djetetu do navrsene 15-te godine
Zivota.

(2) Ukoliko je ocjenom medicinskog vjestacenja zdravstvenog stanja odreden
kontrolni pregled, rieSenje ima priviemeni karakter i koristenje novéanih
naknada za priznata prava po tom rjeenju traje do datuma naloZenog
kontrolnog pregleda, pa se dalja isplata korisniku prava obustavlja.

(3) Ako se naloZeni kontrolni pregled kod Instituta, zahtjevom prijavi u roku koji je
odreden rjeSenjem, novim rjeSenjem po obavljanju kontrolnog pregleda,
korisniku se prava priznaju kontinuirano, bez obzira kada ¢e Institut sadiniti i
dostaviti kona¢nu ocjenu medicinskog vjestacenja zdravstvenog stanja.

(4) Ukoliko korisnik ne postupi u odredenom roku i ne obavi kontrolni pregled,
koriStenje prava mu prestaje rjeSenjem o prestanku prava sa datumom
kontrolnog pregleda, a za nastavak koristenja prava treba podnijeti novi zahtjev
za ostvarivanjem prava kod nadleZnog centra za socijalni rad.

(5) Prava po novom zahtjevu se priznaju u skladu sa odredbama &lana 41. ovog
zakona.

Clan 34.
(TroSkovi postupka i refundacija troskova)

(1) TroSkovi postupka za ostvarivanjem prava u prvom stepenu padaju na teret
podnosioca zahtjeva.

(2) Ukoliko podnosiocu zahtjeva, u skladu sa ovim zakonom, prvostepenim
rieSenjem budu priznata prava, ima pravo na refundaciju tro§kova pregleda iz
sredstava kantonalnog budzZeta kantona u kojem osoba ima prebivali$te u
momentu podnoSenja zahtjeva, po podnesenom zahtjevu za povrat.

(3) Troskovi drugostepenog postupka padaju na teret organa koji vodi postupak.
(4) Pod troskovima postupka u smislu ovoga ¢lana, podrazumijevaju se iskljuéivo

troskovi pribavljanja ocjene medicinskog vjestadenja zdravstvenog stanja
Instituta.



Clan 35.
(Ponovni postupak)

(1) Na zahtjev korisnika prava ponovni postupak, u skladu sa ovim zakonom, moze
se pokrenuti, tek nakon isteka dvije godine od dana dono$enja rieSenja po
kojem ostvaruje pravo.

(2) Postupak se moze pokrenuti i prije isteka ovoga roka, ukoliko se radi o novoj
povredi ili bolesti pa je nastupilo pogorSanje zdravstvenog stanja, Sto je
utvrdeno novim nalazom, ocjenom i miSlienjem Instituta po zahtjevu za
pogor§anjem, u odnosu na utvrdene povrede i bolesti u ranijem nalazu
Instituta.

(3) Ukoliko je novi nalaz Instituta identiéan ranijem nalazu, po zahtjevu za
ostvarivanjem prava zbog pogor$anja, centar za socijalni rad nece donositi
novo rieSenje o priznavaniju istih prava istog obima, ve¢ ¢e odbiti zahtjev zbog
neispunjavanja uslova za ostvarivanjem prava po novopodnesenom zahtjevu
zbog pogorsanja koje nije nastupilo.

POGLAVLJE VI. VERIFIKACIJA ZAKONITOSTI KORISTENJA PRAVA

Clan 36.
(Korisnici koji podlijezu verifikaciji)

Svi korisnici prava na dodatak za njegu i pomo¢ od drugog lica i ortopedski dodatak ,
koji su ta prava ostvarili po odredbama Zakona o osnovama socijalne zastite, zastite
civilnih Zrtava rata i zastite porodice sa djecom (,SluZbene novine Federacije BiH", br.
36/99, 54/04, 39/06, 14/09, 45/16, 40/18 i 16/23), do dana stupanja na snagu ovog
zakona, podlijezu verifikaciji zakonitosti koristenja prava (u daljem tekstu: verifikacija).

Clan 37.
(Nadleznost za provodenje)

Za provodenije verifikacije korisnika, u skladu sa odredbama ovog zakona, nadlezan je
Institut, nadlezni centri za socijalni rad i Ministarstvo, svako iz okvira svojih
nadleznosti.



Clan 38.
(Sadrzaj verifikacije)

(1) Pod verifikacijom u smislu ovog ¢lana, podrazumijeva se provjera zakonitosti
ostvarenog prava na dodatak za njegu i pomo¢ od drugog lica i ortopedski
dodatak, koja ¢e se obaviti ponovnim uvidom u raspolozivu medicinsku
dokumentaciju i neposrednim pregledom korisnika prava od strane Instituta, u
saradnji sa predstavnicima nadleznog centra za socijalni rad, koji ¢e saciniti
strucnu opservaciju funkcionisanja osobe u realnim uslovima.

(2) Nov€ana sredstva za provodenje verifikacije su u cjelosti osigurana u
federalnom budzetu.

Clan 39.
(Rokovi)

(1) Odazivanje korisnika prava na verifikaciju je obavezno, odmah po prijemu
uredno dostavlienog poziva, a najkasnije u roku od Sest mjeseci od dana
urednog urucenja poziva.

(2) Nakon obavliene verifikacije, nadlezni centri za socijalni rad su duzni po
sluZzbenoj duznosti donijeti nova rjeSenja o daljem priznavanju ili pak prestanku
prava, u odnosu na ona koja su utvrdena ranijim pravosnaznim rjeSenjem.

(3) U slu€aju da se uredno pozvani korisnik prava ne javi na poziv za obavljanje
verifikacije, ni u krajnjem roku od 3est mjeseci od dana uredno urucenog
poziva, donosi se rieSenje o prestanku prava na dodatak za njegu i pomo¢ od
drugog lica i ortopedski dodatak, a prava prestaju protekom roka iz stava (1)
ovog Clana.

Clan 40.
(Provedbeni akti)

Federalni ministar rada i socijalne politike ¢e u roku od 90 dana od dana stupanja na
snagu ovog zakona, donijeti podzakonski akt u kojem ¢e biti blize ureden postupak,
rokovi, naéin, mjesto i dinamika obavljanja verifikacije, te sadrzaj opservacije.



POGLAVLJE VII - POSEBNE ODREDBE

Clan 41.
(Pocetak ostvarivanja prava)

(1) Za korisnike prava, koji ispunjavaju uslove za ostvarivanjem prava iz ovog
zakona, prava ¢e se priznati od prvog dana narednog mjeseca od dana
podnoSenja zahtjeva za priznavanjem prava centru za socijalni rad.

(2) Nov€ana primanja utvrdena ovim zakonom isplaéuju se u mjeseénim iznosima
u teku¢em mjesecu retroaktivno za prethodni mjesec.

Clan 42.
(Obaveza prijave nastalih promjena)

Korisnici prava, njihovo punomocnici i zakonski nasljednici, duzni su u roku od 15
dana od dana nastale promjene prijaviti nadleznom organu i centru za socijalni rad
svaku promjenu koja je od uticaja na obim ili mogucénost daljeg koristenja priznatih
prava.

Clan 43.
(Nadleznost za isplatu i korekcija koeficijenta)

(1) Isplate nov€anih naknada za priznata prava vrsi Ministarstvo.

(2) Novcana sredstva za isplatu za priznata prava osobama sa invaliditetom se u
potpunosti obezbjeduju u federalnom budzetu.

(3) Isplate mjesec¢nih novéanih naknada izvrdit ¢e se na osnovu planiranih
sredstava za budZetsku godinu, u kojoj se vrsi isplata.

(4) Ukoliko planirana budZetska sredstva za tekucu godinu budu nedovoljna,
raspoloziva sredstva dijele se iznosom potrebnim za isplatu i odreduje
koeficijent za mjesecna davanja, koji ostaje na snazi do rebalansa budzZeta ili
usvajanja novog budzeta.

(5) Odluku o visini koeficijenta iz stava (4.) ovoga ¢lana donosi Vlada Federacije,
na prijedlog Ministarstva.

(6) Isplate mjeseénih nov€anih primanja izvrSene na nacin utvrden st. (4) i (5)
ovog ¢lana smatraju se konaénim.

(7) U slucaju izmjene visine koeficijenta, korisnicima prava se nece izdavati nova
rieSenja, ali ¢e im biti isplaé¢eni umanjeni korigovani nov&ani iznosi.



Clan 44.
(Povrat neosnovano isplaéenih sredstava)

(1) Prava osoba sa invaliditetom iz ¢lana 11. stav (1) tac¢ka a), b) i ¢) ovog zakona,
su liéna i neprenosiva i prestaju smréu korisnika ili prestankom postojanja
zakonskih uslova za njihovim koristenjem, te se ista ne mogu nasljedivati.

(2) U slugaju smrti korisnika prava, zakonski nasljednici, staratelji, srodnici i
punomodénici, obavezni su u roku od 15 dana od dana smrti 0 toj Cinjenici
obavijestiti nadlezni prvostepeni organ-donosioca prvostepenog riedenja, koji je
rieSavao o pravu umrlog podnosioca zahtjeva.

(3) Ukoliko osobe iz stava (2) ovoga ¢lana u navedenom roku ne prijave Cinjenicu
smrti ili podigne neosnovano uplacena novéana sredstva, protiv istih ce biti
pokrenuti postupci povrata neopravdano isplacenih sredstava.

(4) Osoba kojoj je isplaceno novéano primanje prema ovom zakonu, a na koje nije
imala pravo, duZna je vratiti razliku izmedu primljenog i stvarno pripadajuceg
iznosa odredenog pravosnaznim rieSenjem ako je:

a) na osnovu netaénih podataka za koje je znalo ili moralo znati da su netacni, ili
je na neki drugi protivpravni nacin ostvarilo nov€ano primanje koje mu ne
pripada ili je ostvarilo nov&ano primanje u veéem iznosu od onog koje mu
pripada;

b) ostvarilo novéano primanje zato $to nije prijavilo nastale promjene koje uticu na
gubitak, prestanak ili smanjenje obima nekog prava, a znalo je ili je moralo
znati za te promjene.

(5) Dospjeli, a neisplaceni iznosi nov€anih primanja utvrdenih na osnovu ovog
zakona, &ine dio ostavinske mase i isplacuju se nasliednicima u skladu sa
odlukom nadleznog organa donesenoj u ostavinskom postupku.

(6) Ukoliko korisniku prava bude isplacen veci iznos od pripadajuceg, povrat
preisplaéenih sredstava se mozZe vrsiti i djelimi¢nim umanjenjem njegovih
redovnih mjeseénih naknada po ovom zakonu, koje traje sve dok preisplaceni
novéani iznos ne bude vraéen.





































































